
hoa, kerna marika ada negri-negri jang mempoenjai djoembla lebih ketjil dari kita-orang. Dari itoe bangsa Tionghoa djadi tida roegi apa-apa maski soedah doea kali dibelenggoe. Tapi kita poenja kadoedoekan terhadep pada Negri-negri Besar jang sekarang ada sanget berlaenan sekaU dari jang doeloe-doeloe. Dalem akoe poenja pridato jang doeloean, akoe telah bandingken djoembla pendoedoek jang bertamba diantara itoe Negri-negri Besar dalem tempo satoe abad jang laloe. Engeland dan Rusland beroleh 300 dan 400 percent; 1000 percent. Kaloe diliat dari bertambahnja kita poenja pendoedoek negri dalem tempo satoe abad jang laloe, kita poenja bangsa tida mampoe bertamba besarnja sama seperti jang terdjadi pada laen-laen negri dalem abad jang mendatengi, sekalipoen aken bantoe kita dengen tjara bagimana. Oepama pendoedoek Amerika Sariket satoe abad jang laloe berdjoembla tida melebihi sembilan millioen; aken tetapi sekarang soedah djadi naek sampe saratoes millioen lebih dan dalem tempo satoe abad bakal berobah djadi sariboe millioen. Pendoedoek Engeland, Duitschland, Rusland, dan Japan bakal naek djoemblanja dcngen berlipct ganda. Kaloe kita goenaken itoe matjem perbandingan, tida bisa disangkal bahoea kita-orang poenja bangsa bakal djadi lebih ketjil dan laen-laen bangsa djadi lebih besar dalem tempo satoe abad jang bakal dateng. Nah, sekalipoen kita tida dapet gentjetan politiek dan economie dan beroba tjoema menoeroet maoenja alam, bangsa Tionghoa toch bakal djadi moesna djoega, apa lagi kaloe kita inget jang kita moesti dipaleh oleh tenaga-tenaga politiek dan economie, jang bikin peroba'an sanget tjepet dan keras.

Maski tenaga alam berkerdja lambat, tapi sasoeatoe bangsa bisa djadi linjap lantaran itoe. Tjonto-tjonto jang menjolok mata bisa didapetken diantara bangsa-bangsa berwarna merah di Amerika Oetara dan Selatan pada kira-kira saratoes taon jang laloe. Doea atawa tiga ratoes taon jang laloe, Amerika tjoema djadi tempat tinggalnja bangsa-bangsa priboemi jang berwarna merah. Marika hidoep terpentjar di'itoe negri jang loeas, tapi sesoedahnja bangsa koelit poeti menerobos masoek, marika plahan-plahan djadi linjap dengen lambat dan achirnja djadi habis sama sekali. Disini kita liat bahoea djalannja natuur ada bikin moesna bangsa besar.

Tapi kakoeatan politiek dan economie berkerdja lebih tjepet dari pada kakoeatan alam dan bisa dengen gampang habisken

